ՏԵՂԵԿԱՆՔ - ՀԻՄՆԱՎՈՐՈՒՄ
<<ՀՀ կառավարության 2012 թվականի մայիսի 31-ի նիստի N 21 արձանագրության N 9 արձա​նա​գրա​յ​ին որոշման մեջ փոփոխություն կատարելու մասին>>  ՀՀ կառավարության արձանագրային որոշման նախագծի ընդունման վերաբերյալ
1. Իրավական ակտի ընդունման անհրաժեշտությունը
     <<ՀՀ կառավարության 2012 թվականի մայիսի 31-ի նիստի N 21 արձանագրության N9 արձանագրային որոշման մեջ փոփոխություն կատարելու մասին>>  ՀՀ կառավարության արձանագրային որոշման նախագծի ընդունումը պայմանավորված է  Հայաստանի Հանրապետության Սյունիքի մարզի Գորիսի քաղաքային համայնքի (բնակավայրի) գլխավոր հատակագծում Հայաս​տանի Հանրապետության  կառավարության 2006 թվականի հունվարի 19-ի N 39-Ն որոշմամբ հաստատված` Գորիս քաղաքի պատմամշակութային հիմնավորման նախագծին համապատասխան փոփոխություն կատարելու անհրաժեշտությամբ:
      Հաշվի առնելով, որ համապատասխան փոփոխության աշխատանքները դեռ չեն ավարտվել, ուստի անհրաժեշտ է երկարաձգել ՀՀ կառավարության 2012 թվականի մայիսի 31-ի նիստի N 21 արձանագրությամբ նախատեսված կատարման ժամկետը:
     2. Ընթացիկ իրավիճակը և խնդիրները

2013 թ. հուլիսի 7-ին ՀՀ քաղաքաշինության նախարարություն է ուղարկվել Գորիսի գլխավոր հատակագծի լրամշակման նախագծային առաջադրանքի նախագիծը: ՀՀ քաղաքաշինության նախարարությունը սահմանված կարգով շահագրգիռ մարմինների առաջարկությունների հիման վրա մշակել և Գորիսի քաղաքային համայնքին ներկայացրել է նախագծային առաջադրանքի վերջնական տարբերակը, որը և 2013 թ. սեպտեմբերի 13-ի N 35-Ա որոշմամբ  հաստատվել է Գորիսի քաղաքային համայնքի ավագանու կողմից: 
        ՀՀ օրենսդրությամբ սահմանված կարգով գլխավոր հատակագծի լրամշակման աշխատանքների գնումն ապահովելու համար ս. թ. սեպտեմբերի 17-ին Գորիսի քաղաքային համայնքը դիմել է <<Հայնախագիծ>> ԲԲԸ-ին՝ գնային առաջարկ ներկայացնելու համար: Ընկերությունը հայտնել է, որ նշված աշխատանքները պատրաստ է կատարել 6-ամսյա ժամկետում՝ 5000000 /հինգ միլիոն/ ՀՀ դրամ արժեքով, ինչը գերազանցում է Գորիսի քաղաքային համայնքի կողմից 2013 թ. բյուջեով նախատեսված նախահաշվային արժեքը /մեկ միլիոն դրամ/: Գնման գործընթացին ընթացք չի տրվել, քանի որ համայնքային բյուջեում չկան համապատասխան ֆինանսական միջոցներ: Գնման գործընթացը բավարարելու համար համապատասխան ֆինանսական միջոցներ կնախատեսվի 2014 թ. համայնքային բյուջեով:
ՀՀ տարածքային կառավարման նախարարությունը, հաշվի առնելով խնդրի կարևորությունը և  բարդությունը, առարկություն չունի` հանձնարարականի կատարման ժամկետը երկարաձգելու վերաբերյալ: 
3. Նախագծի մշակման գործընթացում ներգրավված ինստիտուտները և անձինք
       Գործընթացը ապահովում է ՀՀ Սյունիքի մարզպետարանը, ՀՀ Սյունիքի մարզի Գորիսի քաղաքապետարանը և <<Հայնախագիծ>> ԲԲԸ-ն: 

4. Ակնկալվող արդյունքը
     Արձանագրային որոշման նախագծի ընդունման դեպքում պատշաճորեն կիրականացվի  Գորիս քաղաքի պատմական, ճարտարապետական, գեղարվեստական ու քաղաքաշինական արժեքավոր ժառանգության լիարժեք պահպանությունը, քաղաքի պատմաճարտարապետական հուշարձանների հետագա օգտագործման և շրջապատող տարածքների ֆունկցիոնալ ճիշտ կազմակերպման շնորհիվ հնարավորություն կստեղծվի զբոսաշրջային այցելությունների թվի աճի, զբոսաշրջությունից ստացված եկամտի ավելացման և  աշխատատեղերի ստեղծման:
                           Մշակույթի նախարար                                  Հ. Պողոսյան






